
Hlejy Bohje moje zbože,ja sym wĕsty a so njeboju. (jez. 12,2)

W  Sm ochcanskim  parku je čłow jeska ruka spožčiła  wodže jasny sm ĕr a přirodže přew idnu strukturu. Tež čłow jek trjeba jasny sm ĕr 
a zamĕr, zo njeby po swojim puću přez žiwjenje b łudžił. Foto: Jiirgen Maćij

Hdyž je nĕchton w njeznatej krajinje po 
puću, su w obchadne tafle  ja ra  wažne. 
Wone warnuja před stracham i a pokazuja 
prawy puć. Štćž tute znamjenja zańč nima, 
sebi samemu škodži.

Tež na puću přez žiwjenje trjebam y zna- 
mjenja, kotrež nam prawy puć pokazuja a 
nas před stracham i w arnuja. Bjez tuteho 
w obraza prajene: Trjebamy nĕkoho, kotre- 
muž mćžemy so dowĕrjeć. Ale komu može- 
my so woprawdźe dowĕrjeć? Na koho mć- 
žemy so spušćeć?

Hrono na lĕto 2002 je namołwa kdowĕ- 
rje. Wone je wotmołwa Swjateho pisma na 
našu njewĕstosć a nam praji, komu so do- 
wĕrjeć mćžemy.

Jezaja, k iž je  tute słowo israelskemu lu- 
dej prajił, dopomina so na zašłosć Božeho 
luda. Won mysli na časy, w kotrychž bĕše 
Israel Bohu njeposłušny a je  tehodla Bože 
chłostanje dožiwić dyrbjał. Ale Je za ja  tež 
spoznaje, zo je Boh swojemu ludej runje 
w časach njewĕstosće a bjezradnosće bli- 
ski b y ła jim  pućdo přichoda pokazał. Pro- 
fet Je za ja  pak jenož na to njedopomina, 
ale praji tež, zo je Boh wum ožnik swojeho 
luda. A  to tež potom, hdyž je Boh swojich

wĕrjacych na ćežkich pućach wjedł. Tež 
hdyž njewĕmy, čehodla nas Boh runje tute 
puće wjedźe, možemy pozdźišo tola spo- 
znać: Tute puće bĕchu dobre puće. Israel- 
ski lud, kiž m ćrkotaše w pusćinje přećiwo 
M ojzasej a Bohu, njejewot Bohajenož po- 
moc přez to dostał, zo je Boh jim  m anna k 
jĕdźi dał, ale je  te ž z  Božej pomocu do slu- 
bjeneho kraja přišoł. Cežki puć přez pusći-

n u je so ja k o  puć wopokazał, kiž k cilej wje- 
dźe, a z tym jako dobry puć.

Ztajkeho nazhonjenja wurosće dowĕra, 
zo tež naš přichod w Božich rukach leži. 
W ĕmy tola wo Božej pom ocy w jac hač 
Je za ja  w swojim času, dokelž wĕmy wo 
Jezusu Chrystusu, kotryž je wot Boha do 
našeho swĕta pćsłany, zo by nam prawy 
puć k Bohu pokazał; ale nic jenož pokazał 
-  wćn je nam zmožnił, na tutym puću so 
Bohu bližić a so z Bohom w ujednać dać. 
Tehodla mjenujemy Chrystusa našeho wot 
Boha posłaneho Zbćžnika.

Tak m ćžem y so Bohu dowĕrić. Ničo w 
našim žiwjenju njeje tak ćmowe, zo njeby 
Bože swĕtło do teho swĕćiło. W ĕzo je w 
koždym žiwjenju to abo tamne, štož nam 
strach načini. To słuša drje k člowskemu 
žiwjenju. W š a k je  Jezus swojim wučomni- 
kam prajił: „N a sw ĕće m aće ćĕsnosć" 
(Jana 16,33). Jezus pak přida: „Ale budźće 
dobreje nadźije, ja  sym swĕt přewinył."

Nichtćn z nas njewĕ, što lĕto 2002 jemu 
přinjese. A  tola možemy troštow ani do 
noweho lĕta hić. Njejsm y sam i. Možemy 
so našemu Knjezej dowĕrjeć.

do přimjeznych krajow Nĕmskeje, zo bychu 
tam z wohenjom a mječom cychnowali. Le- 
žachu před Budyšinom. Dnja 12. oktobra 
nadbĕhowaše jich wjednik Molesto ze štyri 
tysac mužemi mĕsto wot juhozapadneje 
strony. Tam, hdźež dźensa hišće stara wo- 
darnja při Sprjewi steji, wojowaše so naj- 
horcyšo dny dołho. W  najzasaklišej bitwje 
zjewi so Budyskim wojowarjam nadobo 
jandźel, kotryž zdaše so jim być arcyjan- 
dźel Michał. To posylni jich mćc, a hdyž 
nawoda husitow Molesto, z kłokom morje- 
ny, z  nadbĕhowaceho rĕbla padny, wzda- 
chu so husića dalšeje bitwy a ćehnjechu 
preč. Z  dźakownosće natwarichu Budyše- 
njo pozdźišo na tutym mĕstnje kapałku, 
kotruž pomjenowachu po swjatym Mich- 
ale. Po tym zo bĕ so wjackroć wotpaliła a 
znowa natwariła, nasta dźensniša Michał- 
ska cyrkej, kotraž słuži 35 ewangelskim 
wsam  wokoło Budyšina jako farska cyrkej.

Podała Gabriela Gruhlowa

W  lĕće 1429 w otw obara Budyšin nadbĕh  
husitow. Rys.: Jakub Gruhl

Pomhaj Boh

Lube dźĕći!
Bože žohnowanje do noweho lĕta wupřeju wšit- 
kim młodšim a wĕzo tež staršim čitarjam naše- 
ho časopisa.

Z  džensnišim čisłom chcu započinać ze se- 
riju powĕdkow stareho Budyšina. Snano wĕ- 
sče, zo swječi mĕsto Budyšin lĕtsa swoje 1000- 
lĕtne narodniny. Koždy druhi mĕsac chcu was 
do stareho mĕsta z  jeho srjedžowĕkowskimi 
twarjenjemi a wĕžemi přeprosyč, zo byšće zho- 
nili, što su sej naši prjedownicy wo Budyšinje 
powĕdali. Fantazija abo wĕrnosć? Budžće 
wćipnil

Budyske powĕsće (1)

Husića 
před Budyšinom

Wo załoženju Michałskeje cyrkwje powĕda 
nam sćĕhow aca legenda:

Bĕše w lĕće 1429. H usića bĕchu w Čĕ- 
skej mnohe bitwy dobyli a ćehnjechu nĕtko

Naš časopis w nowym šaće
Hižo na lońšim kubłanskim dnju a na tamnych zarjadow a- 
njach je so na to pokazało, zo rozmysluja w udawaćelej a re- 
dakcija wo nowym wuhotowanju našeho časopisa. Dźensa 
nĕtk předstaja so wam Pomhaj Boh w swojim nowym šaće. 
Wo njćn je so postarała grafikarka Isa Bryccyna z Kubšic. 
W utrobny dźak jej za jeje procu! D źak słuša tohorunja sku- 
pince čitarjow, kiž su zhrom adnje z w udaw aćelom aj a re- 
dakciju nastaće noweho wuhotowanja ze swojimi myslemi a 
namjetami přewodźeli. Wšitcy, kiž bĕchu wobdźĕleni na tutym 
wuwićowym procesu, so nadźijeja, zo so wam, lubi čitarjo, 
rezultat, kiž maće nĕtko w rukomaj, spodoba. Mĕło-li nĕšto 
być, što žso  wam njelubi, myslće na to: Jenož wuhotowanje je 
so zmĕniło, nic pak wobsah. Tuž njech w ostanje Pomhaj Boh 
dale witany hosć w prawje wjele serbskich domach.

Trudla Malirtkowa, zam ołw ita redaktorka

„Hodowna spewohra “ w Budyšinje
Na Třoch kralow, 6. januara, w 15.00 hodź. předstaja serbs- 
cy gymnaziasća pod nawodom  kantora Friedem anna Bohmy 
w M arje-M arćinej cyrkwi w Budyšinje znow a “H odow nu 
spĕw ohru” Bjarnata Krawca. Originalnje w nĕmskej reči spisa- 
na h ra bĕ so před lĕtom  w Budyskim dźiwadle prĕni kroć serb- 
sce spĕwała.

Zapokazanje delnjoserbskehofararja
Na 100. delnjoserbskej Božej siužbje nowišeho časa, kotraž 
swjeći so njedźelu, 27. januara, w  14.00 hodź. w Žylowje, za- 
pokaza so młody Dešnjanski farar H ans-C hristoph Schiitc do 
se rb sk eh o  w o sad n eh o  dźĕ ła  w D elnjej Łužicy. Z dobom  
rozžohnuje so serbski prĕdar Juro Frahnow z Picnja, kotryž bĕ 
dotal tu te  dźĕło wukonjał.

Hodančko
N am ak aj 10 w osom pism ikow ych 
słowow. Zapiš je prawje do kašćikow. 
Pismiki w kašćikach wot horjeka dele 
čitane praja mjeno před nĕhdźe 250 
lĕtami žiweho muža w Hornjej Łuži- 
cy, dobroćela čĕskich ćĕkancow. Pis- 
miki w kružkach prawje zarjadow a- 
ne přeradźa mjeno sydlišća, kotrež 
je wony muž za ćĕkancow załožił.

Srb
1. serbske mjeno m ĕsaca
2. wobydler Poršic
3. serbske mjeno m ĕsaca
4. sto lica  Delnjeje Łu žicy
5. mĕsto Božeho naroda
6. delnjoserbska wosadna wjes
7. m ały Budyšin
8. wobydler W ochoz
9. w obydler Krakec

10. komu je  swj. Pawoł listy  p isa ł 
(w uhodanje w přichodnym  čisłe)

Dźłkdźegća
Teki so dźrfky'H, woJBozo,

zjo mam nana, mćerky, 
zjO škitaš nas wziwjenju, 
z d  naša swojkaje kaz raj, 
zo škjtaš serkski iud a kraj, 
zo troštuješ w SMjertntfM strnše, 
zjO źoknuješ Pez znĕ nam naše, 
zo smĕm sej hrajkmć wjesele, 
zo nan ma swoje dźĕło šće, 
zo wšĕck nas wodźiš wziwjenju,

za wšo so ćidźak/Jju!
Amen

Ja/ffytar

„Chcupředstajićčas a wosoby tajke, kaz su byli“
Jako doktorand Serbskeho instituta w Budyšinje slĕdźi teologa Steffen Tuschling 

z  Berlina hižo dwĕ lĕće za cyrkwinskimi stawiznami Serbow w Pruskej. Rozmołwjachmy 
so z  nim wo jeho dźĕle a dotalnych wuslĕdkach.

Za swoje doktorske dźĕło sće sej wu- 
zwolił serbsku temu. Maće k Serbam 
wosobinski poćah, zo sće so takle roz- 
sudźił?

W osobinski poćah mam přez serbskich 
přećelow, sam paksym  nĕmskeho pocha- 
da. Narodźich so před 33 lĕtami w zapa- 
dnym Berlinje. Hdyž bĕch 12 lĕt, je so naša 
swojba přesydliła do Em slanda. Tam sym 
wotrostł w ewangelskej reformowanej wo- 
sadźe. Wot lĕta 1988 do 1994 studowach 
teologiju w zapadnym  a wuchodnym Berli- 
nje, w N aum burgu a na nĕmskej fakulće 
w Herm annstadće w Rumunskej.

Njejsće chcył do farskeho zastojn- 
stwa, zo so nĕtkle z wĕdomosću za- 
bĕraće?

Sym w šak hižo we w osadach dźĕłał a tež 
nĕtko druhdy w reformowanej w osadźe w 
Berlinje prĕduju. Bĕch wot lĕta 1995 z wi- 
karom, a to poł lĕta při Francoskim domje 
w Berlinje a tři lĕta w O snabriicku. Wot 
decembra 1999 slĕdźu nĕtko w Serbskim 
instituće.

Kajku temu konkretnje wobdźĕłaće?

Dźĕłow a tem a mojeje d isertacije  rĕka: 
„Pruska ewangelska krajna cyrkej a Serbja 
we wilhelminiskim času". W objednawam  
potajkim ćas w otzałoženja nĕmskeho kej- 
žorstwa w lĕće 1871 hač k jeho kćncej w 
lĕće 1918.

Čehodla sće sej jako Nĕmc runje serb- 
sku temu wuzwolił?

Zajim ow ach so přeco hižo za wuchodnu 
Europu, tohodla w šak tež lĕto w Rumun- 
skej studowach. W  Berlinje wopytach po- 
tom zarjadow anja Serbskeje kulturneje in- 
formacije. Tam spĕšnje pytnych, zo je serb- 
ske žiwjenje dźensa we hłownym jenož hi- 
šće katolske. Prašach so, kakje  to možno. 
Hdyž hladaš do stawiznow, bĕ to tola jonu 
hinak było. Mćj serbski přećel Timo Meš- 
kank mje w tym wobkrući, zo je hćdno a 
trjeba s lĕd źićza  cyrkwinskimi stawiznam i 
ewangelskich Serbow.

Je to mćžno bjez wobknježenja serb- 
skeje rĕče?

Sym wšak w Berlinskej Serbskej kulturnej 
informaciji serbski rĕčny kurs wopytał. Ti- 
mo Meškank bĕ moj wučer. Njebĕ to cyle 
jednore, dokelž jako zapadny Nĕm c w šuli 
ženje njebĕch słowjansku rĕč wuknył. Mjez- 
tym serbsce rozumju a čitam, jenož k rĕče- 
nju mam přemało składnosćow.

Bohosłow c Steffen Tuschling z Berlina
Foto: priwatne

Kajki wosobinski zamĕr zwjazaće ze 
swojim dźĕłom?

N astać ma disertacija, ale to je wĕzo jenož 
form alny zamĕr. Chcu předstajić čas a wo- 
sobytajke, kažsu  byli, bjez čorno-bĕło-mo- 
lowanja. Ja ra  m jejim a prašenje, čehodla 
je ewangelske serbstwo wusaknyło. Kelko 
fararjow  je so čas žiwjenja drĕło za serb- 
stwo! To so njesmĕ prosće zabyć a na wšĕ 
časy z pomjatka naroda zhubić. Hewak na- 
stanu pawšalne hodnoćenja, kaž sym je 
wondano wot serbskeho katolskeho fara- 
rja słyšał: Katolikojo su ći prawi Serbja, 
ew angelscy su liwcy w nabožnym kaž na- 
rodnym nastupanju.

Tutomu hodnoćenju so njebyšće při- 
zamknył?

Tajke twjerdźenje mam za předsudk, kiž 
při dokładnišim  pohladnjenju do stawi- 
znow njemože wobstać. Prawe hodnoćenje 
je jenož na zakładźe faktow mćžne. Při tym 
dyrbja so w obkedźbować wšĕ aspekty, kiž 
mĕjachu wliw na Serbow.

Kotre bychu to na přikład byli?

Nutřkowne faktory hraja wažnu rolu. Ser- 
bja bĕchu monarchiji swĕrni, woni chcychu 
teždobri nĕmscy staćenjo być.Tuta dilema 
je generacije Serbow form owała. K tomu 
přińdu wonkowne faktory. N a Serbow w 
Pruskej je politika sylny ćišć wukonjała a 
ewangelska cyrkej sam a je eklatantnje zra- 
niła zakładnu ewangelsku zasadu  wo ma- 
ćernorĕčnym zastaranju wosadnych. Kriti- 
sce dyrbi so tež na serbske narodne hiba- 
nje po prĕnjej swĕtowej wojnje zhladować.

Tute hibanje je pola ewangelskich Serbow 
to nawopačne z toho docpĕło, štož je chcy- 
ło: Bychu-li so dyrbjeli rozsudźić, bychu 
chcyli radšo „Nĕmcy" hač „Češa" być.

Sto je Wam při Wašim slĕdźenju 
wosebje zajimawe?

To je sprĕnja kuIturnopolitiski aspekt wu- 
skeje zw jazanosće mjez nĕmskim naciona- 
lizm om  a ew angelskej cyrkwju. Zdruha 
mam nabožny aspekt za jara  zajimawy. 
Serbja su nimomĕry pobožny narod. Tu bĕ- 
chu w času, hdyž so po Nĕmskej hižo daw- 
no njecyrkwinskosć šĕrješe, Bože domy hi- 
šće kopaće połne kaž hew akjenož hišće w 
pietistiskich končinach. Zo bĕchu Serbja 
tak nutrnje ze swojej cyrkwju zwjazani, mje 
ja ra  jim a. To ma wĕzo tež swoje přičiny. 
Powšitkowna sekularizacija, kiž wuchadźe- 
še z rozswĕtlerstwa 18. lĕtstotka, so do 
Serbow njeje zadobyła. Snadź je tež sło- 
wjanska mentalita, kiž bćle z  wutroby a 
začućow  w uchadźa, wĕsty wliw mĕła.

A što Was skerje traši při Wašim 
dźĕle?

Na spočatku su mje hćdnoćenja z NDRske- 
ho staw iznopisa w ostrozbnili. To je  kaž 
pomjedź, z kotrejžje wšo poćehnjene. Dyr- 
bjach pomjedź zetrĕć, zo bych so předobył 
k wĕrnosći. Ale nimo tuteje pomjedźe wšak 
so njeje wjele stało w slĕdźenju za serb- 
skimi cyrkwinskimi stawiznami. We wjele 
wĕcach dyrbjach pola nulezapočeć. Nastu- 
pajo  cyrkej budu so d yrb jeć staw izny 
Serbow přepisać.

Kak zhladujeće na Serbow na zakła- 
dźe swojich dotalnych znajomosćow?

Spočatnje bĕ moj wid ja ra  pozitiwny a ro- 
mantiski, potom slĕdow ašefaza frustracije 
a nĕtko zhladuju na serbsku problematiku 
z kritisko-solidariskim wokom.

Možeće za to přikład mjenować?

C uza je mi narodna debata, kiž so přeco 
hišće w Serbach w jedźe.Toje kažw  19. lĕt- 
stotku, sam o w okabular je  z toho časa. 
Rozumju, čehodla so tuta debata wjedźe, 
ale spřećelić so z njej njemćžu.

Budźeće so po dokćnčenju disertacije 
dale serbskej wĕdomosći wĕnować?

Za lĕto ma moje dźĕło hotowe być. Potom 
chu so zaso  do w osady wroćić. Tak rady 
kažtuchw ilu slĕdźu, takto la  pytnu, zo sym 
teologiju studował, zo bych b yłz fararjom.

Prašała so T.M.

Rozzohnowanje wot H. Kotwicec
Hanka Kotwicec pochadźeše z ratarskeje sw ćjby w Hućinje. Wy- 
šeho šulskeho w ukubłanja so jej njedćsta, dokelž dyrbješe po 
wuchodźenju ludoweje šule w domjacym ratarstwje dźĕłać. Po 
wćjnje dźĕłaše najprjedy we wotrjedźe za serbske prašenja nutř- 
kowneho ministerstwa, pozdźišo w Ludowym nakładnistwje Do- 
mowina jako archiw arka a zam ołw ita za w obrazowy archiw. 
Mnohe lĕta skutkowaše we wokrjesnym sejmiku a jako předsydka 
jeho strowotniskeje komisije. Přez swoju sotru M arju Zobinu 
mĕješe wuske sw ćjbne zwiski ze Zobicam i w Cornjowje. Swoje 
poslednje źiwjenske lĕta přebywaše w Marćinym wustawje w 
Budyšinje. 5. decembra 2001 wumrĕ w starobje 88 lĕt. Z  dwurĕč- 
nej cyrkwinskej sw jatočnosću w Budyskej Tuchorskej cyrkwi so 
swćjbni, znaći a nĕhdyši kolega wot swĕrneje a skromneje Ser- 
bowki rozžohnowachu. jm

Pšipis k pšipisoju

Jo samo pjas njabogi?
Wono njejo tak, až to słowo „njabogi" se sam o za psa abo nĕkake 
druge zwĕrje powĕda. Serbski pśestajař Starego testam enta, 
farař Fryco, jo wĕtšy źĕl, źoź nimske „tot" stoj, to słowo ,„njaboge" 
zasajźił. To se stanjo: 2. M ojzasa 14,30, 1. Sam uela 17,51, 2. 
Sam uela 11,21, 1. kralow 21,14. We tej sam ej bibliji wot 1868 
som te zgonjenja gotował. Farař Fabricius, pšestajař Nowego 
testam enta, ale jo pśi tom słowje „tot" to słowo „wumrĕł" abo 
„wumarły" zasajźił.

To słowo „njabogi" se powĕda nam dolnoserbskim luźam lubjej 
ako „wumarły". To rĕdne jatšow ne grono ze Zjaw. Ja n a  1,18 ja  
togodla rady pśemĕnijom a jo gronim tak: Je z u s  Kristus powĕda: 
Ja  som był njabogi, a glĕdaj, ja  som žywy wot nimjernosći do 
nimjernosći a mam tej kluca teje hele a teje smjerśi." A  naše lu- 
źe pśi tych wjelich njeglukach cesto gronje: „Zasej jo  młody kjarl 
z awtom znjeglucył a jo  był ned njabogi."

Dokulaž farař Fryco jo  był cłowjek z našogo luda, jo  powĕdał 
wot „njabogich" a ten polski farař Fabricius lubjej wot „wumar- 
łych". Snaź tak derje pśiźomy z togo zam ĕška wen, tak se ja  my- 
slim. Juro  Frahnow

Nowe předstejićerstwo w Slepom

Na sw jedźenskich kem šach w Slepjanskim  Božim domje bu prĕ- 
nju adwentnu njedźelu zapokazane nowe cyrkwinske předstejićer- 
stwo. Jem u přisłuša 13 žonow  a jedyn m uski. Hrom adźe z Men- 
zelec fararskim aj m andźelskim aj budu předstejićerjo w přichod- 
nych štyrjoch lĕtach wulku Slepjansku w osadu, kotrejž nĕhdźe  
2 500 w osadnych přisłuša, nawjedować. Foto: J. Schmidtchen

Kruwje čislo 54 a 55
W ĕsće je to spodźiwne napismo. Za nim pak tči stawiznička. W 
poslednich dnjach oktobra 2001 poda so skupinka, w obstejaca 
předewšĕm z ratarjow, na dołhu jĕzbu do sewjerneje Wuchodneje 
Pruskeje. Tuta kćnčina wokoło Kralowca, kiž nĕtko Kaliningrad 
rĕka, zhladuje na dołhe stawizny 600lĕtneho nĕmskeho wobsydle- 
nja. Za  mnje bĕ to štw ćrta jĕzba do tam nišeje končiny. W  mĕrcu 
2001 bĕchmy mjez druhim wopytali nowy ewangelsko-lutherski 
w osadny centrum. Wokoło Kralowca započa so reformacija hižo 
1524, končina ma potajkim dołhu luthersku tradiciju.

Po wotewrjenju wojerskeho zakazaneho pasm a započa farar 
Beyer wosadu hrom adźić a twarić. Kaž so nam praji, su w mĕsće 
hišće 53 nĕmscy Kralowčenjo žiwi, kiž sm ĕdźachu po 1945 z 
nĕkajkeje přičiny tu wostać. Nowi wobydlerjo su Rusojo, nĕhdyši 
w ojacy ze swojimi sw ćjbam i. Nĕm scy připućowarjo přińdu z Ka- 
zach stana abo ze Sibirskeje. Zwjetša přinjesu jenož telko sobu, 
kelkož m ćža njesć. Husto je to třeći abo štw orty nowy započatk 
w jich žiwjenju, ale woni praja: Tu smy Nĕmskej najbliže. Ideja 
fararja Beyera hodźeše so do tutych pomĕrow. Z  jednej kruwu a 
zahrodu m ćže sw ćjba na kraju přežiwić. Tak započa so akcija 
„Kruwa za Kralowc!".

Swćjby, kiž so na to zw aža, dostanu 5 0 0 -6 0 0  hriwnow za 
nakup jedneje kruwy. Za dwĕ abo tři lĕta m aja pjenjezy wrććo 
płaćene być, zo by so z nimi dalšej sw ćjbje pom hać mćhło. 
Pjenjezy za 54. kruwu bĕchmy hižo do swojejejĕzby nahromadźili, 
za čisło 55 dosahaše kolekta. Kurt Latka

Dopis k Hesłam 2002
Lubi přećeljo!
Dźakuju so za připćsłane serbske Hesła 
na lĕto 2002, kiž wuchadźeja hižo k druhe- 
mu razej. Wjeselu so, zo so tuta swĕtoznata 
pomoc k čitanju Swjateho pisma tež we 
Łužicy přijima a přesadźuje. Serbšćina so 
tak stanje z jednej z  přibližnje pjećdźesat rĕ- 
čow, w kotrychž so tuta m jezynarodna při- 
ručka ćišći. Serbja njetrjebaja so hižo spo- 
kojić z nĕmskim tekstom. A  wyše toho skedź- 
bnja serbske wudaće Hesłow cyły swĕt na 
to, zo Serbja hišće su a zo so jim Chrystusowy ewangelij wozjewja 
w maćernej rĕči.

Mjenje hižo je znate, zo je wjele Łužiskich Serbow přebywało 
we wšelakich kćncach swĕta w słužbje Ochranowskeho mision- 
stwa, potajkim tam, hdźež su Hesła nĕhdy swoje korjenje mĕli. 
N a to nas skedźbni farar Ja n  M alink a před nim dźensa hižo 
chĕtro zapom njeny literarny historikar prof. dr. Ota W ićaz, ko- 
trehož dźĕło „Handrij Zejler a jeho doba" sej wulce wažu. Tež 
pokazuje so tu wosebita duchowna zw jazanosć a kontinuita „wĕ- 
ry, lubosće a nadźije" ze zašłosću, hdyž mĕješe O chranow  wliw 
na serbske narodne wozrodźenje.

Dopom inam  so, zo prćcow achu so hižo w zašłosći nĕkotři wo 
w udawanje serbskich Hesłow. Bĕ to předewšĕm přećel Serbow 
senior K. P. La n štja kz Prahi. Pomĕry a doba njebĕchu hišće dosć 
zrałe za tajke předewzaće. Zwoprawdźenje poradźi so hakle w 
našej dobje Serbskemu ewangelskemu towarstwu wzhromadnym 
dźĕle z Ludowym nakładnistwom  Domowina. Gratuluju!

Přećelnje strowi
M iroslav Hloušek

Pokiw
H e sła 2 0 0 2 su  h išće  na  předań. Z a jim cy  n jech  so  w obroća  
na  p řed syd u  Serbskeho ewange/skeho tow arstw a M ĕrćina  
W irtha w Budyšin je (te l O 3 5  9 1 / 6 0  5 3  71).

HESŁA
2002

35 lĕt swĕrnje na dobro Njesw ačanskeje 
w osady a serbstw a spomožnje skutkował. 
Hižo jeho nan bĕ w cyrkwinskim předste- 
jićerstwje, w kotrymž nĕtko syn Jurij džĕło 
jub ila ra  pokročuje.

Na našich cyrkwinskich dnjach, druhich 
zeńdženjach ewangelskich Serbow a na 
skutkowanju Serbskeho ewangelskeho to- 
warstwa wobdžĕli so narodninarze swojej 
mandźelskej Elsu aktiwnje. Často dožiwich 
potom, zo wćn kĕrluše a spĕwy zakantori. 
Arnošt Grofa rady spĕwa a tuž bĕ won wot 
1970 nimale sydom naće lĕt ze swĕrnym 
spĕwarjom  Radworskeje „Meje".

N aša m aćeršćina je pola Grofic doma 
wobchadna rĕč. H dyžjub ilara rĕčećsłyšu, 
w obdźiwam  stajnje jeho wurazliwu a do- 
bru ludowu serbšćinu. W ćn znaje wubĕr- 
nje serbske zapřijeća z ratarstwa, přirody 
a wjesneho žiwjenja, wo kotrychž mnozy 
młodźi hižo njewĕdźa. Jeho bohata ludowa 
serbšćina mi tohorunja chwalobnje nadpa- 
dnje, hdyž jeho nastawki a dopisy w „Pom- 
haj Bćh", serbskej nowinje abo Protyce či- 
tam, do kotrychž won hižo wjele lĕt pilnje 
dopisuje. Sam sne hodži so rjec wo jeho 
„Słowach k dnjej" w rozhłosu.

N arodninar rady po přirodźe blišeje do- 
mizny pućuje abo dobru serbsku knihu či- 
ta. Swojbne žiwjenje je  jemu so wĕ jara  
wažne. G rofic m andželskaj, kotrajž bĕštaj 
so 1951 ženiłoj, mataj tři dźĕći a dźesać 
wnučkow. Z  nimi so dźĕd rady zetkawa a 
rozmołwja. Přeju Arnoštej Grofje k 80. na- 
rodninam wjele radosće a Božeho žohno- 
wanja do dalšich lĕt žiwjenja. M. Laduš

Arnošt Grofa wosomdźesatnik
N ic jenož mjez ewangelskim i Serbam i je 
A rno št G rofa-C haso w ski, kotryž sw jeći 
16. wulkeho rćžka swoje wosomdźesaćiny, 
derje znaty. W ćn pochadźa ze serbskeje 
pobožneje swojby, kotraž je  lĕtdźesatki 
pjećapołhektarske ratarstwo w Chasow je 
w obhospodariła a m ćžeše je ze zemskej 
reformu podwojić. Kažjeho  nan Ja n  Grofa 
bĕ jub ilar ratar z ćĕłom a dušu, kotremuž 
bĕ zdobom  dźĕło za serbski lud z wutro- 
bitej naležnosću. Nan Ja n  bĕ do zakaza 
Njesw ačanskeho towarstwa „Jutrnica" w 
lĕće 1937 z je h o  poslednim předsydu, ko- 
tryžje  po wćjnje Chasowsku Domowinsku 
skupinu natwarił a nawjedował. Před nĕ- 
hdźe 35 lĕtami je Arnošt Grofa potom na- 
nowu funkciju přewzał a nĕtko hišće spo- 
mćžnje předsydari wjesnej skupinje Domo- 
winy. Na jeho nastork bu lĕta 2000  wopo- 
mjatna tafla za spisowaćelku Marju Kuba- 
šec na jeje rćdnym domje we wsy připra- 
wjena.

Před 35 lĕtami narodninarja wosobin- 
scezeznach , hdyž wopytach jako nowinar 
Domowinsku zhrom adźiznu w Chasow je. 
Na njej přednošowaše M arja Kubašec wo 
našej literaturje. Pozdźišo hdys a hdys zaso 
na wot Arnošta Grofy wušiknje nawjedo- 
wanych skupinskich wjećorkach pobych. 
Jćnu  sym na jeho prostwu wulĕt wjesnych 
Domowinjanow połužiskej domiznje, mjez 
druhim do Łaza, nawjedował.

Njehladajo tojšto časa a mocow sej ža- 
daceho wšĕdneho dźĕła w ratarstwje, poz-

Jub ilar Arnošt Grofa z m andzelskej Elsu na 
jeju lońšim  ztotym kwasu Foto: priwatne

dźišo na prodrustwje k a žte žza  Domowinu 
nam aka Arnošt Grofa tohorunja chwile za 
druhe wažne winowatosće a zabĕry. Zo ze 
swćjbnymi prawidłownje na kemše do Nje- 
swačidła cho d źi,je za  njeho samozrozumli- 
wosć. W  cyrkwinskim předstejićerstwje je 
za čas superintendenta G erharda W irtha 
a fararja Handrija Blumensteina dobrych

Rjekojo abo wopory?
Dokelž na swjatych dnjach rańše serbske 
w usyłanje  njeje, słu ch a m o j na tutych 
dnjach z mandźelskej na nĕmske słowa k 
njedźeli w M DR na sam snej žołmje. Su to 
dobre načasne rozpom inanja k duchow- 
nym prašenjam  časa. W uhotuja so wot- 
mĕnjejo wot ewangelskeje abo katolskeje 
cyrkwje a tež druhich nabožnych zjedno- 
ćenstwow. Njedźela 18. nowembra 2001 
bĕ jako Dźeń ludoweho žarow anja wose- 
bje woporam wojnow wĕnowana.Tajke cy- 
łostatne žarowanje bu prĕni krćć nazymu 
1920 postajene a w slĕdowacych lĕtach 
prawidłownje dale wotmĕte. Po nastupje 
bruneho mocnarstwa so tajke wašnje žaro- 
wanja zakaza abo tola wotstroni. Mĕsto 
toho so z lĕta 1934 wot wyšnosće postaji 
nalĕtnja njedźela Reminiscere jako „Dźeń 
wopominanja rjekow" (Heldengedenktag). 
Nowy čas a duch žadaše  sebi mĕsto žaro- 
wanja sławjenje rjekowskeje smjerće na 
bitwišću. Wo nuzya hubjenstwje, kižkožda 
w ćjna prostemu ludej načini, so zjawnje 
lĕdma hišće rĕčeše. Kaž by nĕkajki tajny 
w ĕtřik wšo dopom njeće na dožiw jenu 
hrozbu wotnjesł, so lud bćrze za nowe he- 
sła zahorić da. W  přibĕracej mĕrje pjelnja- 
chu na horjeka naspomnjenej njedźeli na-

še cyrkwje nošerjo uniformow wojerskich 
towarstw ow  a Stahlhelm a. Tehdy hišće 
ćerpjenym serbskim towarstwam  so wob- 
dźĕlenje z chorhoju na sw jatočnosći mje- 
nje bole přikaza, jeli nochcychu, zo jich 
knježace kruhi winuja šćĕpjenja ludoweje 
zhrom adno sće  (Vo lksgem einschaft). W  
program je dnja pak wosta lĕdma hišće 
mĕstna za nĕkajki skromny serbski poskitk.

Borze po 1. swĕtowej wćjnje počachu 
so tež we łužiskich wsach postajeć pomniki 
za padnjenych wojakow. Zwjetša je na nich 
wučitać, zo dźakowna gm ejna abo wjes 
pomnik wĕnuje swojim zm užitym  padnje- 
nym rjekam, kiž su swoje žiwjenje za wot- 
činu woprowali. Do tutych pomnikow je hu- 
sto tež nĕšto serbskich słowow zadypa- 
nych. Wone su dźensa zdźĕla poslednje 
pokazki na nĕhdy serbsku wjes.

Ze swojich poslednich šulskich lĕt wĕm 
so dopomnić, zo wotmĕ so při tajkim pom- 
niku w susodnej wsy kćžde nalĕto zjaw na 
swjatočnosć. Narĕč knjeza wučerja bĕ wot 
spĕw ow  šulerjow  a w jesneho muskeho 
chćra w obrubjena. Při zynkach spĕwa wo 
dobrym towaršu (kameradu) kładźechu so 
seklate wĕncy. Při přečitanju mjenow pa- 
d n je n ych  z a h u d ź i tro ch u  w p o za d ku

stejacy šuler z  trompetu tehdy ja ra  popu- 
larny spĕw wo wojaku-jĕcharju, kotremuž 
rańše zerja bćrzom nu sm jerć na bitwišću 
přizjewjeja („Morgenrot, leuchtest m irzum 
fruhen Tod"). Tež tu bĕ wšo bole na rje- 
kowstwo hač na žarow anje wusmĕrjene.

Tajke hołdowanja so po 2. swĕtowej wćj- 
nje bohudźak w jace njewospjetowachu. 
Tomu drje bĕchu nuza a wopory přewulke! 
Po mojich nazhonjenjach znajm jeńša je w 
tutej w ćjnje tych zahoritych rjekowskich 
wojowarjow za wotčinu snadnje mało było.

Arnošt Grofa

Pomnik za padnjenych 1. swĕtoweje wojny 

w Hućinje Foto: T. Malinkowa

Krajna synoda
Wot 16.11. do 19.11.2001 wotmĕso 12. aposlednje zeńdźenje 

24. sakskeje synody w Drježdźanach.

P ja tk  z a b ĕ ra c h m y  so we w u b ĕ rka ch  
ze wšelakimi zapodaćem i a hišće předle- 
žacymi nadawkami. Sobotu slyšachm y naj- 
prjedy tři rozprawy.

P ře d n o šk  b isk o p a  Krefia : „H d y ž  
p a k  to d o sp o łn e  p řiń d źe , p ře sta n je

to n je d o sp o tn e ."  (1. Kor. 13,10)

Na koncu synody je biskop na to skedźbnił, 
zo su zemske prćcow anja přeco njedospoł- 
ne. Hakle we wĕčnosći budźe dokonjanosć. 
Smy žiwi w swĕće, kiž chce perfektny być. 
Sami mamy w šak tež žedźenje za dokonja- 
nosću, ale dožiwjam y so jako  njeperfektni. 
Runje tak dźĕše so tež synodźe. W  pjeć 
dypkach wopisa biskop pomĕr mjez realitu 
a idealom:

1. Rumy nazhonjenja cyrkwje: Biskop 
pokaza na rozdźĕlne nazhonjenja cyrkwje 
we wuchodźe a zapad źe  Nĕmskeje: „My 
we wuchodźe smy cyrkej jako  rum swobo- 
dy dožiwili. W  zapadźe, zda so mi, dožiwi 
so cyrkej jako rum žo h n o w an ja .... Wucho- 
dne dožiwjenje ma mnoho čin ić z  alter- 
natiwu k tuchwilnemu. Zapadne dožiwje- 
nje je na wupjelnjenje tuchwilneho wusmĕ- 
rjene." Tute wšelake nazhonjenja so dru- 
hdy tež rybuja.

2. Cišć wužadanjow: Přednošow ar 
rysowaše w očakow anja na cyrkej a praji, 
zo m ožem ysoz nich wjeselić. Při wšelakich 
sw jatočnosćach so cyrkej rady wopyta. 
Wot cyrkwje so wočakuje, zo da wotmołwy 
na prašenje zm ysła a hćdnoty žiwjenja a 
zo je „hłćs kritiki". H ladajo  na spadow ace 
ličby sobustawow je najwjetše w užadanje 
misionstwo. Cyrkej trjeba čłowjekow, kotřiž 
jej wĕdomje přisłušeja a w njej a z njej žiwi 
su.

3. Ceža njewĕstosće: Z  wulkej starosću 
w obkedźbuje biskop pola m nohich du- 
chownych a sobudźĕłaćerjow  při wšej pil- 
nosći wulku nutřkownu sp rćcno sć. Tuta 
njeje wot staroby wotwisna. Pola čestno- 
hamtskich sobudźĕłaćerjow  wobkedźbuje 
biskop přibĕracu agresiw nosć. W  dalokej 
mĕrje potajkim njejsmy nadźijepołna cyr- 
kej.

Kajka budźe cyrkej w přichodźe? Tuta 
njewĕstosć wobćežuje. Ale tež staranje wo 
wšĕdne m aličkosće činja čłowjeka sproc- 
neho. Struktury hodźa so přemĕnić, meto- 
dy hodźa so nawuknyć, ale puć k wutro- 
bam njehodźi so wunuzować. Njejsmy wu- 
spĕšni. To tež wobćežuje. Smy žiwi w času, 
w kotrymž ma so wĕra ćešo.

Njew ĕstosćow  njetrjebam y so hańbo- 
wać. W ažne pakje, zo so dopom inam y na 
nošace dypki.

4. Nošace dypki: Što čini našu cyrkej

drohotnu? W  času dźeń a spĕšnišich zmĕ- 
now čujem y so w cyrkwi dom a. H łosy a 
teksty kĕrlušow, liturgija a mnohe rjane 
cyrkwje su nošace, zm ĕrow ace dypki. W  
hektiskim času su tajke kupy mĕra za nas 
wažne. Ale tež pola zwonka cyrkwje steja- 
cych je hišće zdaće žiwe, zo za wšĕm nje- 
mĕrom hišće nĕšto trajneho steji. Je  to za 
nas drohotny nadawk, zo zdźeržim y nam 
a swĕtej tajke dypki.

Cyrkwje su rumy modlenja. To smy zaso 
dožiwili w dnjach pograw oćiw ym  11.sep-

tembru. W  časach bjezradnosće njepom- 
haja mudre rĕče. Je  derje, zo m am y mo- 
žnosć, našu bjezradnosć, naše starosće a 
strachi Bohu prajić. Ale nječakajm y na taj- 
ke złe dny. M ćžem y so wjele husćišo na 
Boha wobroćić. Cyrkej jako rum ćišiny so 
rady tež wot zw onkastejacych přijimuje.

Biskop so nadźija, zo su naše wosady 
kupy wĕrnosće, hdźež njetrjeba so jedyn 
před druhim maskĕrować. Kćždy može taj- 
ki być, ka jk ižw o n je .T o je te ž je d yn  nošacy 
dypk.

Skončnjezwurazni biskopto najwažniše: 
„Za nas płaći, zo njestejimy pod zakonjom 
činjenja, ale zo smy žiwi w dowĕrje, zo nas 
Boh njese."

5. Dar nadźije: Njebudźe ženje ideal- 
neje cyrkwje. Budźem y přeco žiwi mjez 
njedospołnosću a idealom. Hłowna w ĕcje, 
zo wostanjemy troštna cyrkej. My pak wĕri- 
my: „Hdyž pakto dospołne přińdźe, přesta- 
nje to njedospołne." D onižtakdaloko  njeje, 
budźe m odlaca cyrkej druhdy rum swobo- 
dy, druhdy rum žohnowanja, ale nadźijom- 
nje přeco mĕstno nadźije.

R ozp ra w a  cyrkw inskeho  
w jednistw a

Z a ń d źe n e  pjeć lĕt bĕchu napjeln jene 
z mnoho dźĕłom. Jonu bĕ trjeba wo tym 
přemyslić, hdźe cyrkej w towaršnosći steji 
a hdźe ma stać. Zdruha bĕ trjeba wobmy- 
slić, kak m ćža so wobstejace struktury tak 
zmĕnić, zo mohła cyrkej w přichodźe lĕpje 
swoj nadaw k spjelnić. W ažny nastork za 
to bĕ situacija spadow acych dochodow w 
lĕće 1997. Zw ulkej procu je dźĕłowa skupi- 
na cyrkwinskeho wjednistwa předłohu za 
nazymsku synodu lĕta 1997 wudźĕłała. Sy- 
noda je z nowym namjetom reagowała. 
N a to su so potom wšelake nowe zakonje 
wobzamknyli, kotrežsu zdźĕla k bolostnym 
zm ĕnam  we w osadach wjedli. Tute zmĕny 
bĕchu poprawom hižo wjele prjedy trĕbne.

Pomhaj Boh

H lad ajo  do přichoda ma cyrkwinske 
wjednistwo slĕdowace dypki za wažne:

1. Cyrkej, kotraž domiznu dawa: 
Cyrkej je  tam, hdźež so čłowjekojo wot 
Boha w obdarić a wołać dadźa, hdźež su 
po wĕrje žiwi a so k Bohu w uznawaja. Tak 
je w osada cyle cyrkej, ale w osada hišće 
njeje cyła cyrkej. W osady a krajna cyrkej 
m oža je n o ž  w d o b rym  do ro zum jen ju  
nadaw ki přitom nosće derje spjelnić. W  
přichodźe budźe w ažne, zo čłowjekojo 
wosadu, eforiju a krajnu cyrkej cyłkownje 
jako  domiznu zrozum ja.

2. Cyrkej, kotraž čłowjekow wjaza: W 
našej cyrkw i skutku ja m nozy w osadni 
čestnoham tsce.To je přičina za wulku dźa- 
kownosć. Nĕkak 11 000 žonow a mužow 
su cyrkwinscy předstejićerjo. K tomu přiń- 
du wosadni, kiž we w ubĕrkach dźĕłaja, 
dźĕćace kemše podawaja, jako predikanća 
a lektorojo skutkuja, ale tež kĕbĕtarjo, 
zwońkojo a ći, kotřiž so wo pyšenje cyrk- 
wjow a wo porjadk na pohrjebnišćach sta- 
raja. Hišće mnoho polow hodźało so nali- 
čeć, hdźež w osadni sobu pomhaja. Nĕkak

15 0 0 0  w osadnych spĕw a w cho rach . 
K tomu přińdu młodźinske a dźĕćace chć- 
ry, instrumentalne skupiny a nĕkak 6 400 
dujerjow. Teź młodźinske dźĕło je  husto 
žiwe wot čestnoham tskich wosobow.

Ktom u přińdu wĕzo wšitcy přistajeni 
našeje cyrkwje. Diakonija ma 15 000 sobu- 
dźĕłaćerjow. 6 500 z nich cyrkwi njepři- 
słušeja, ale tola pomhaja dobre diakoniske 
dźĕło wukonjeć. Derje je, hdyž na dobry 
mjezsobny zwisk dźiwamy. Potom hodźa 
so tež ćeše puće lĕpje zhromadnje přetrać.

3. Cyrkej, kotraž na zw onka cyrkw je 
ste jacych skutkuje: W ažny nadaw k cyrk- 
wje je, zo wona tak na zwonka stejacych 
skutkuje, zo so tući za nju zajim uja a snadź 
tež puć do njeje nam akaja. Sami trjebam y 
wolu, zo chcemy zaso přibĕrać. Trjebamy 
wotewrjene durje, wuši, wutroby a ruce. 
Tak, kaž cyrkwinska wĕža pokazuje, hdźe 
cyrkej steji, tak mamy tež my pokazać, zo 
chcemy po Chrystusowej woli žiwi być, na- 
šu wĕru do našeho časa přenjesć a so w 
towaršnosći zasadźow ać.

Z m isio n stw a

Direktor Lipsčanskeho misionskeho skutka 
Peter Grofie rozprawješe wo intensiwnym 
dźĕle. Tež tu dyrbi so ja ra  lutować. Wot 
nĕhdy 32 personelnych mĕstnow je jenož 
hišće 14,5 wostało. Teologiske mĕstna w 
zam ćrskich  krajach hodźa so w šelakich 
přičinow dla wot nĕkak 1995 sem ćešo 
wobsadźić. Druhe powołanja su tam nĕtko 
nuznišotrĕbne. W jednistw ojeso 1998 roz- 
sudźiło, dobrowćlnych do wukraja pćsłać. 
Z te h o  časa je hižo 40  dobrowćlnych do 
Indiskeje, Tansanije a Brazilskeje šło, wose- 
bje studenća Lipsčanskeje a Drježdźan- 
skeje uniwersity.

Hišće mnoho druhich aktiwitow je direk- 
tor naspomnił. Nĕkak 50%  trĕbnych pje- 
njez přińdźe z darow. W ulka je  potrjeba 
na w šelakich podpĕrach w za m ćrskich  
krajach.

Peter Grofte sej ja ra  přeje, zo bychu dale 
pjenježne dary dćšli a tak tute wažne dźĕło 
zaručene było.

W šelčizn y

Dalši dypk bĕ naprašowanje na přednoški 
a rozprawy, wosebje tež na wobšĕrnu roz- 
prawu krajnocyrkwinskeho zarjada, kotruž 
sm y hižo do synody dostali.

Kaž koždu nazymu smy težtuton ra zza - 
so wo hospodarskim  planje přichodneho 
lĕta w uradźowali. Finančna situacija je so 
trochu polĕpšiła, tak zo njeje so trjebało 
tak horco diskutować.

Dokelž bĕše nazymske zeńdźenje posle- 
dnje tuteje 24. synody, bĕ njedźelu swje- 
d źenski w je čo r z přiw uznym i. C O N V I- 
V IU M  M U SIC U M  C H E M N IC E N S E  z Ka- 
m jenicyje poskićił rjany program  pod titu- 
lom „Ein sachsischer Kantorey-Schmauft". 
Smy sam i tež derje wjacehłćsnje sobu spĕ- 
wali. Tež muski ch ćr krajnocyrkwinskeho 
zarjada je nam zaspĕwał. Ja  sam sym krćt- 
ki přinoškw o serbskich přisłowach poskićił, 
zo bychu tež raz serbske zynki w synodźe 
słyšeć byli. Handrij Wirth

serbski synodala

Cyrkej w Klĕšniku, 1990/91 spožrĕta wot 
wuhloweje jam y Wjelcej

(Welzow). W ot tam nišeje srjedźowĕkow- 
skeje cyrkwje je so jenož drjewjana zwoni- 
ca z  lĕta 1418 w uchowała a přesadźiła. 
Ju try  1994 bu wĕža z  nowymaj zwonomaj 
w Pricynje poswjećena. Nazym u 2001 bĕ- 
chu wobydlerjo namołwjeni w uzw olićzaso 
cyrkwinske předstejićerstwo.

Ze znow azasydlenjom  ludźi w Pricynje 
je so žiwjenje na wjesnu drćhu wrććiło. 
Šulski bus, mobilny pjekar a rĕznik -  wšitcy 
přijĕdu do wsy, so tu zaw rćća  a po sam s- 
nym puću zaso  wotjĕdu. Pricyn leži dźensa 
kaž na połkupje a je hižo wobdaty wot stu- 
paceje wody nĕhdyšeje Malinskeje wuhlo- 
weje jamy. Wulki kupanski přibrjćh a wo- 
koło w sy nasta jene tw ćrb y m jezynaro- 
dnych krajino-wumĕłstwowych wubĕdźo- 
wanjow, kiž so tam w zašłych lĕtach wot- 
mĕwachu, sw ĕdča dźensa hižo wo pře- 
mĕnjenju kćnčiny po wuhlu. Njech so tuta 
zmĕna za tamnišich ludźi a za nas poradźi.

Jiirgen M aćij

Nowe žiwjenje w Pricynje
Poprawom bĕ wjes Pricyn (Pritzen), ležaca 
mjez Starej Darbnju a Drjowkom, ksm jerći 
zasudźena. Bagry wuhloweje jam y Maliń 
(Greifenhayn) so jej kruch po kruchu bliža- 
chu. 1990 bĕchu hižo nimale wšitcy woby- 
dlerjo wjes wopušćili. W jetšina domow bĕ 
hižo na wuhlowu industriju předata. Jenož 
mało ludźi hišće we wsy bydleše a wočak- 
ny. Prjedy hač bĕ wjes cyle zwottorhana, 
so wudobywanje wuhla 1993 zastaji. Cyr- 
kej wšak bĕchu hižo wottwarili a jako při- 
kładny objekt „wobchada z pomnikami w 
hćrniskej kćnčinje" do nowotwarskeho sy- 
dlišća do Grodka přenjesli. Ze zawrĕćom  
wuhloweje jam y zaćahny nowe žiwjenje do

Pricyna. Wjele nĕhdyšich wjesnjanow kupi 
sej swoje domy pomĕrnje tunjo w rććo, nĕ- 
kotři nowi wobydlerjo přićahnychu. Wot 55 
ležownosćow je  tuchwilu w jac hač połojca 
předatych. Domy so wobnowjeja abo no- 
we twarja. Ležownosć dćstanje jenož tćn, 
kiž chce tu trajnje bydlić.

Stary kĕrchow w osrjedź wsy spćznaješ 
dźensa na starych štomach a zbytkach kĕr- 
chowskeje murje. Nĕkotre rowy tam hišće 
nam akaš. W obrys nĕhdyšeje cyrkwje je z 
kamjenjemi wukładźeny. M ćcna zw onica 
z drjewa mĕstno wobknježi. Zw onica po- 
chadźa z Klĕšnika (Wolkenberg), kotryž bĕ 
1990/91 spćžrĕła wuhlowa jam a W jelcej

Zwonica z lĕta 1418 bu 1990 w Klĕšniku wottwarjena (lĕwy wobraz) a 1994 w Pricynje 
znowa natwarjena (prawy wobraz). Fota: J. Maćij

Powĕsće

Choćebuz. Lĕtuše medijowe myto centralneho 
instituta islamskeho archiwa w Nĕmskej spožči 
so 3. nowembra 2001 Choćebuskemu general- 
nemu superintendentej Rolfej Wischnathej. 
53lĕtny teologa dosta wuznamjenjenje za swo- 
je zasadźenje přećiwo njetolerancy a rasizmej. 
1948 rodźeny Rolf Wischnath pochadźa z 
Westfalskeje, je z lĕta 1995 generalny super- 
intendent w Choćebuzu a z nalĕća 2000 před- 
syda braniborskeho akciskeho zwjazka přeći- 
wo prawicarstwu.

Huska. W přichodnych lĕtach ma Husčanska 
cyrkej štyri nowe bronzowe zwony dostać. 
Nĕtčiše zwony, kiž buchu w hubjenym powojn- 
skim času ze železa late a w lĕće 1955 poswje- 
ćene, su po štyrjoch lĕtdźesatkach wužiwanja 
dodźeržane. Po dotalnych wobličenjach budu 
nowe zwony nimale 60 000 eurow płaćić. K 
tomu přińdu hišće kćšty za nowy podstaw 
zwonow we wysokosći znajmjeńša 30 000 eu- 
row. Wosadni su namołwjeni w přichodnych 
lĕtach za tuton zamĕr pjenjezy składować.

Budyšin. Sobotu do prĕnjeho adwen- 
ta poskićichu serbscy gymnaziasća 
adwentnu hudźbu w Michałskej cyrk- 
wi. Bĕ to hižo třeće lĕto, zo wuhotowa- 
chu tajki adwentny program w Bu- 
dyskej ewangelskej serbskej cyrkwi. Za 
dokonjany koncert so přihladowarjo 
w połnje wobsadženym Božim domje 
młodym wumĕłcam ze sylnym přikles- 
kom dźakowachu. Samsny koncert 
zwospjetowa so druhu adwentnu nje- 
dźelu na młodźinskim nyšporje w Ku- 
lowje.

Budyšin. Prĕnju adwentnu njedźelu,
2. decembra, bu Wito Sćapan za no- 
weho fararja Budyskeje katolskeje wo- 
sady zapokazany. Wćn je naslĕdnik 
prelata Georga Hanki, kotryž bĕ
8. awgusta zemrĕł. W postrownej ho-

dźinje, kiž so swjedźenskim kemšam přizam- 
kny, wupřa jemu farar Malink w mjenje ewan- 
gelskich Serbow w serbskej a nĕmskej rĕči Bože 
žohnowanje do noweho zastojnstwa. 36lĕtny 
farar Sćapan pochadźa z Radworja a je dotal 
skutkował jako młodźinski dušepastyr diecezy 
a rektor Winfriedoweho domu w Schmiedeber- 
gu.

Kalawa. Ze swjedźenskimi kemšemi z Choće- 
buskim generalnym superintendentom Rolfom 
Wischnathom bu druhu adwentnu njedźelu,
9. decembra, po wjacelĕtnym wonkownym a 
nutřkownym wobnowjenju nĕhdyša Serbska 
cyrkej w Kalawje znowa wotewrjena. Mały Boži 
dom, kiž leži trochu zboka mĕšćanskeho tor- 
hošća, wužiwa so hłownje jako žurla za wšela- 
ke wosadne zarjadowanja.

Lipsk. 10. decembra, na 285. załoženskim dnju 
Lipsčanskeho Serbskeho prĕdarskeho towarst- 
wa, přednošowachu tamniši serbscy studenća 
w internaće „Handrij Zejler" wo stawiznach 
Sorabije w Lipsku. Při tym spominachu na 
wuznamnych nĕhdyšich čłonow towarstwa, kaž 
fararjow Handrija Lubjenskeho, Handrija Zej- 
lerja a Hendricha Awgusta Krygarja.

Budyšin. Patoržicu swjećeše nĕhdźe 25 kemše- 
rjow z Budyšina a wokolnych wosadow ze sup. 
Albertom serbsku Božu noc na Michałskej farje.

Choćebuz. Prĕni dźeń hod bĕ so w tudyšej 
Serbskej cyrkwi na 90 kemšerjow z Delnjeje, 
srjedźneje a Hornjeje Łužicy k serbskej Božej 
słužbje zhromadźiło. Prĕdował je farar n. w. 
Dieter Schijtt, hodowne kĕrluše zanjeseštaj 
chor „Łužyca" a delnjoserbski dźĕćacy chor. Bĕ- 
chu to zdobom 99. delnjoserbske kemše nowi- 
šeho časa.

Hućina/Malešecy. Z lĕtušim 1. januarom stej 
so wobĕ wosadźe, kiž so hižo nimale tři lĕt- 
dźesatki zhromadnje wot Malešanskeho farar- 
ja zastarujetej, prawnisce k jednej wosadźe 
zjednoćiłej. Posledni farar w Hućinje bĕ był 
Serb Arnošt Hornčer. Po jeho smjerći w lĕće 
1973 bĕ so Hućina z Malešecami zwjazała.

Pomhaj Boh 
časopis ew angelskich Serbow

W u d a w a ć e l e j :  S erb sk i w osadny zwjazk, 
Jerjowa/Heringstr. 15,02625 Budyšin/Bautzen; 
Serbske ewangelske towarstwo z. t., Čornoboh- 
ska/C zornebohstr. 12,02625 Budyšin/Bautzen 
H ł o w n y  r e d a k t o r :  Superintendent Siegfried 
Albert, Jerjow a/H eringstraC e 15, 02625 Budy- 
šin/Bautzen (tel./fax: 03591/481280) 
Z a m o ł w i t a  r e d a k t o r k a :  Trudla Malinkowa, 
Goethowa/Goethestrafie 40, 02625 Budyšin/ 
Bautzen (tel./fax: 03591/600711}
Ć išć: Serbska ćišćernja 
Postvertriebsnum m er: F 13145 
Z h o t o w j e n j e  a  r o z š ĕ r j e n j e :  Ludowe nakła- 
dnistwo Domowina, Tuchmacherstr. 27, 02625 
Bautzen
P ř i n o š k i  a  d a r y :  Serbske ewangelske towar- 
stwo, Konto-Nr. 1 000 083 167, K reissparkasse 
Bautzen, BLZ 855 500 00 
P o m h a j  B o h  wuchadźa mĕsačnje. Spĕchuje 
so wot Založby za  se rb sk i lud. Lĕtny abone- 
m ent p łać i 8 eurow.

W uźohnow ane na kem šach njedźelu druheho ad- 
wenta wot farark i M enzel poda so Slepjanske dźĕ- 
ćetko z přew odnicom aj na puć do wsy.

Foto: J. Schmidtchen

Přeprošujemy
01.01. Nowe lčto
13.30 kemše w Budestecach (sup. Albert)

06.01. Třoch kralow
10.00 kemše z Božim wotkazanjom w Bu- 

dyšinje na Michałskej farje
(sup. Albert)

11.45 nu trnosć w rozhłosu (farar Malink)

20.01. poslednja njedźela  
po Třoch kralach

11.45 nu trnosć w rozhłosu (sup. Albert)

02.02. sobota
14.00 wosadne popołdnje w Malešecach 

(sup. Albert)

03.02. 2. njedźela do postneho časa
10.00 kemše w Budyšinje na Michałskej 

farje (sup. Albert)
11.45 nu trnosć w rozhłosu (farar Malink)
13.30 kemše z Božim wotkazanjom 

w Budestecach (sup. Albert)

Zbožopřeća
W Chasowje swjeći knjez Arnošt Grofa dnja 
16. januara swoje 80. narodniny. Ktomu pře- 
je wjele zboža a dźakuje so jemu za wšo wu- 
konjane dźĕło za cyrkej a Serbstwo předsydst- 
wo Serbskeho ewangelskeho towarstwa. Boh 
žohnuj jeho dalši puć žiwjenja.

Dary
W nowembru je so dariło za Pomhaj Boh 
100 hriwnow a za wobnowjenje tafle ze serb- 
skim napismom na Michałskej farje w Budyšin- 
je z lĕta 1802 10 hriwnow. Boh žohnuj daraj a 
darićelow.


